
Գայանե 
ԹՈՎՄԱՍՅԱՆ
Տնտեսագիտության 

թեկնածու

2010 թ. գերազանցությամբ 
ավարտել է ՀՊՏՀ-ն՝ կառա-  
 վարում մասնագիտությամբ: 
2014 թ. ստացել է տնտեսա-
գիտության թեկնա ծուի գիտա   - 
կան աստիճան: 2016 թ.-ից  
ՀՊՏՀ «Ամբերդ» հե տազո տա -
կան կենտրո նի աշ խա տակից 
է, 2019 թ.-ից՝ կա ռավար ման 
ամբիոնի ասիս տենտ: 80-ից 
ավելի գի տա կան հրապարա-
կումն երի, այդ թվում՝ երկու 
մենա գրության հեղինակ է և 
երեք ուսումն ական ձեռնարկի 
հա մա հե ղի նակ:

«COVID-19»-Ի ԱԶԴԵՑՈՒԹՅՈՒՆԸ 
ԶԲՈՍԱՇՐՋՈՒԹՅԱՆ 
ՈԼՈՐՏԻ ՎՐԱ. 

ԱՇԽԱՐՀ ԵՎ ՀԱՅԱՍՏԱՆ

Հիմնաբառեր.  զբոսաշրջություն, ճգնաժամ,
  չվերթ, COVID-19

Զբոսաշրջիկների թիվը Հայաստանում վերջին 
տա րիներին դրսևորում է աճի միտում: Հոդվա ծում 
ներ կայացվել է «COVID-19»-ի հնարավոր բացասա-
կան ազդեցությունն ինչպես ՀՀ, այնպես էլ այլ երկըր- 
նե րի զբոսաշրջության ոլորտի վրա, քննարկվել են մի 
շարք երկրների և Հայաստանի ձեռնարկած միջոցա-
ռումները համավարակի հնարավոր բացասա կան 
հետևանքների մեղմման նպատակով, կատարվել են 
նաև որոշակի  նախնական կանխատեսումներ:

Համաշխարհային տնտեսության վրա զբո-
սա շրջության հարաճուն ազդեցությունը 

մշտապես եղել է տարբեր հետազոտողների և կազմա-
կեր պությունների ուշադրության կենտրոնում: Բավական 
է միայն նշել, որ 2018 թ. զբոսաշրջության համախառն ազ-  
դեցությունը համաշխարհային ՀՆԱ-ում կազմել է 10.4 
կամ 8.8 տրիլիոն ԱՄՆ դոլար՝ ապահովելով 319 մլն աշ-
խատատեղ1: Ըստ Ճանապարհորդությունների և զբո-
սա շրջության համաշխարհային խորհրդի տվյալների՝ 
2018 թ. զբոսաշրջության համախառն ազդեցությունը ՀՀ 
ՀՆԱ-ում կազմել է 14.1 կամ 868,7 մլրդ դրամ՝ ա պահո-
վելով ընդհանուր զբաղվածության 12.5-ը կամ 137000 
աշխատատեղ2: 

Վերջին տարիներին ՀՀ զբոսաշրջության զարգաց-   
ման մի տումները3 թույլ էին տալիս ե ն թադրել, որ 2020 թ. 

1 TRAVEL & TOURISM ECONOMIC IMPACT 2019, WORLD, p. 1: https://
www.wttc.org/economic-impact/country-analysis/country-data/
2 ARMENIA, 2019 ANNUAL RESEARCH: KEY  HIGHLIGHTS, World Travel 
and Tourism Council: https://www.wttc.org/economic-impact/country-anal-
ysis/country-data/

3 Առավել մանրամասն տե՛ս, Գայանե Թովմասյան, Ինչպիսի՞ն էր ՀՀ զբոսաշրջության ոլորտը 2019 թվականին, 
և ի՞նչ սպասել 2020 թ. «կորոնավիրուսային համատեքստում». https://asue.am/amberd/publication/analytics/
what-was-the-ra-tourism-sphere-in-2019-and-what-to-wait-for-2020-in-the-coronavirus-context
4 Կորոնավիրուսից զբոսաշրջության ոլորտի վնասը կարող է $22 մլրդ կազմել, 2020, https://banks.am/am/
news/newsfeed/18645?fbclid=IwAR2_SydgY8JopucN0w7_iMGe6qTkMQQfJmyaF7bKDos0JXfLraXtYNz1qpA
5 Impact assessment of the COVID-19 outbreak on international tourism, UNWTO, 2020։ https://webunwto.s3.eu-
west-1.amazonaws.com/s3fs-public/2020-03/UNWTO-Impact-Assessment-COVID19.pdf
6 Coronavirus: Italy's tourism industry reports “worst crisis in recent history” after outbreak, 2020։ https://www.
thelocal.it/20200227/coronavirus-italian-regions-warn-tourism-is-on-its-knees-after-outbreak
7 Հունվարին ԵՄ զբոսաշրջության ոլորտը կորոնավիրուսի պատճառով 1 միլիարդ եվրո է կորցրել, 2020, 
https://news.am/arm/news/563363.html

նույնպես զբոսա շր ջու   թյունը Հայաս տա -
նում կգրանցի աճի բարձր տեմպեր: Իհար-
կե, այս սցենարը շատ իրատեսական կլի-  
ներ, եթե 2020 թ. սկզբին ամբողջ աշխար -
հով մեկ չտա րածվեր թա գա վա րակը կամ 
COVID-19-ը, ինչը զգալի վնաս  ներ է հասց-
նում համաշ խար հային զբո սա  շրջությանը:

Զբոսաշրջության և ճանապարհոր դու-
թյունների համաշխարհային խորհրդի և 
Oxford Economics-ի նախնական հաշվարկ -
ներով հիմնված համաշխար հային զբո-
սա շրջության նախորդ ճգնաժամերի փոր-  
ձի վրա, որոնց պատճառը SARS-ի (ատի-
պիկ թոքաբորբ) և H1N1-ի (խոզի գրիպ) 
հա մաճարակներն էին COVID-19-ի ազդե-
ցությունը զբոսաշրջության ոլորտի վրա 
կարժենա առնվազն 22 մլրդ ԱՄՆ դոլար 
կամ ավելի քան 20 մլրդ եվրո: Դա առավել 
զգալի կլինի Ասիայում, և, առաջին հեր-
թին, Չինաստանում, որտեղ ՀՆԱ-ի 11%-ը 
բաժին է ընկնում զբոսաշրջությանը, և որն 
այնտեղ վերջին տարիներին աճում էր 7%-
ա նոց տեմպով: Oxford Economics-ի փոր-  
ձագետները կարծում են, որ վնասի նախ-  
   նական գնահատականը կարող է կրկ նա-   
պատկվել և եռապատկվել, եթե COVID-19-ի 
տարածումը հնարավոր չլինի կասեցնել: 
Ամենաշատը կտուժեն չինացի զբոսա շըր-
ջիկներից կախված երկրները՝ Հոնկոնգը, 
Մակաոն, Թաիլանդը, Կամբո ջան և Ֆիլի-
պինները4:

Ըստ Զբոսաշրջության համաշխար հա-
յին կազմակերպության 2020 թ. մարտի 3-ի 
նախնական գնահատականների՝ համաշ-
խարհային զբոսաշրջիկների թիվը կնվա-
զի 1-3-ով 2019 թ. կազմել է 1461 միլիոն, 
իսկ 2020 թ. կանխատեսվում էր 1416-1446 
միլիոն մարդ, ինչի հետևանքով զբոսա-
շրջիկների կողմից կատարվող ծախսերի 
կորուստը համաշխարհային մասշտաբով 

կկազմի 30-50 մլրդ եվրո5:
Իտալիայի որոշ շրջաններում փետրվա-

րին արդեն չեղարկվեց մարտի հյուրա նո-   
ցային ամրագրումների 90 տոկոսը՝ պատ-  
ճա ռելով մոտ 200 մլն եվրոյի վնաս: Զբո-
սաշրջու թյան մասնաբաժինը Իտալիա յի 
ՀՆԱ-ում 13% է6, հետևաբար՝ ոլորտի ճգնա- 
  ժամը բազմարկչի էֆեկտով կարող է լուրջ 
խնդիրներ առաջացնել ամբողջ տնտե  սու-
թյունում՝ հաշվի առնելով նաև այն հան-
գամանքը, որ երկրում ոչ միայն գնալով 
աճում է COVID-19-ով հիվանդների թիվը, 
այլև մեծանում  մահացության ցուցանիշը 
2020 թ. ապրիլի 6-ի տվյալներով՝ հիվան-
դացածների մոտ 12-ի շրջանում արձա-
նագրվել է մահ:

Ըստ որոշ գնահատումների՝ հունվարից 
ի վեր եվրոպական զբոսաշրջության ոլոր-
տը 2 միլիոն զբոսաշրջիկ է կորցրել, ինչն 
ամ սա կան 1 միլիարդ եվրոյի կորուստ է 
են  թադ րում7:

Ըստ Զբոսաշրջության և ճանապարհոր-
դությունների համաշխարհային խորհրդի 
2020 թ. մարտի 13-ին հրապարակ ված կան-
խատեսումների՝ զբոսաշրջու թյան ոլոր-
տում 50 մլն աշխատատեղ կորստի ռիսկի 
տակ է, ինչը կհանգեցնի աշխատատեղե-
րի 12-14-ով նվազման, զբոսաշրջությունը 
կտուժի 25-ով, ինչը հավասար է համաշ-
խարհային զբոսաշրջության երեք ամսվա 
կորստին: Զբոսաշրջության և ճանա պար-
հոր դությունների համաշխար հային խոր-
հուրդը նաև մի շարք առաջարկություն ներ է 
ներկայացրել երկրների կառավարու  թյուն - 
  ներին ճգնաժամից հետո արագ վե րա -
կանգնման համար՝ կապված վիզայի ռե- 
ժի մի դյուրացման, հարկաբյուջետային քա- 
ղա քականության իրականացման հետ 
նվազեցնել կամ հանել օդի, հյուրա նոց-  
նե րի և այլ հարկեր, մասնավորա պես՝ 

8 Coronavirus puts up to 50 million Travel and Tourism jobs at risk says WTTC, 2020։ https://www.wttc.org/about/
media-centre/press-releases/press-releases/2020/coronavirus-puts-up-to-50-million-travel-and-tourism-jobs-at-
risk-says-wttc  
9 Isabelle Durant, Tourism – A life line in free fall, 2020։ https://unctad.org/en/pages/newsdetails.aspx?OriginalVer-
sionID=2312 
10 Transport-related CO2 emissions of the tourism sector, Modelling results, UNWTO, 2019, p. 11, https://
www.e-unwto.org/doi/pdf/10.18111/9789284416660
11 Իրանի հետ սահմանը փակ կմնա մինչև մարտի 24-ը, 2020, https://banks.am/am/news/newsfeed/18661
12 2 ամսով կասեցվում է Չինաստանի քաղաքացիների համար ՀՀ մուտքի վիզայի ազատ ռեժիմը, 2020, 
https://www.azatutyun.am/a/30410182.html
13 «Հայաստանի Հանրապետության սոցիալ-տնտեսական վիճակը 2019 թ. հունվար-դեկտեմբերին», էջ 256, 
https://www.armstat.am/file/article/sv_12_19a_6200.pdf
14 Կորոնավիրուսի պատճառով եվրոպացի հազարավոր զբոսաշրջիկներ չեղարկել են հայաստանյան հյու-
րանոցներում մարտ-ապրիլի համար արված ամրագրումները, 2020, https://www.tert.am/am/news/2020/02/29/
cancellation/3224005
15 ՀՀ կառավարության որոշում, 16 մարտի 2020, 298–Ն, Հայաստանի Հանրապետությունում արտակարգ 
դրու թյուն հայտարարելու մասին, https://www.e-gov.am/gov-decrees/item/33564/?fbclid=IwAR00jM_nHx-
8p74lNxfEdItbpOOgAFu9aeZqpH-74o8FZK6dLkKv7WOgHTew

խթաններ տրամադրել բիզնեսին, հատ կա-
պես՝ ՓՄՁ-ներին՝ գործարարու թյան շա-   
րունակականությունը պահպա նելու նպա-
տակով, աջակցել դեստինացիա ներին՝ մե-
ծացնելով մարքեթինգի վրա կատարվող 
ծախսերը, երբ դրանք պատրաստ կլինեն 
նորից ընդունելու զբոսաշրջիկների8:

Թեև զբոսաշրջության վրա COVID-19-ի 
բացասական ազդեցությանը, որոշ մաս նա- 
գետներ պնդում են, որ դա հնարա վորու-
թյուն է ոլորտի հետագա զարգաց ման 
համար: Չվերթերի կտրուկ նվազեց ման և 
մի շարք ընկերությունների աշխատանքի 
դադարեցման արդյունքում կրճատվել են 
ածխածնի երկօքսիդի արտանետումնե-
րը՝ հանգեցնելով օդի և ջրի որակի բա- 
րե լավ ման9: Ածխածնի երկօքսիդի համաշ- 
խար հային արտանետումների 5-ը բաժին  
է ընկնում զբոսաշրջությանը, որի 75-ն ա- 
ռա ջանում է տրանսպորտի հետևանքով10: 
Սա, անշուշտ, դրական ազդեցու թյուն կու-
նենա բնական ռեսուրսների պահ պանման 
վրա հատկապես այն դես տինացիաների 
դեպքում, որտեղ զբոսաշրջիկների թվի 
հսկայական աճի հետևանքով նկատվում 
էր բնական ռեսուրսների որակի վատ-
թա րացում և լավ ազդակ կարող է լինել 
ամբողջ աշխարհի համար առ այն, որ 
զբո սաշրջության կայուն զարգացման քա-
ղաքականության իրագործումն այլընտ-
րանք չունի:  

2020 թ. փետրվարի 23-ին, COVID-19-ի 
տարածման հետ կապված, ՀՀ կառավա-
րությունը որոշում ընդունեց փակել ՀՀ 
սահմանն Իրանի հետ11, իսկ Չինաստանի 

քաղաքացիների համար փետրվարի 1-ից 
մինչև մարտի 31-ը՝ կասեցնել  ազատ վի-
զայի ռեժիմը12: Իրանից ՀՀ ժամանած 
մարդ կանց թիվը 2019 թ. 114811 էր, իսկ 
Չի  նաստանից եկածների թիվը՝ 1441613: 
2018 թ. ժամանած իրանցի զբոսա շրջիկ-
ները կազմել են ընդհանուր զբոսա շրջիկ- 
ների 6.8 տոկոսը, այսինքն՝ 112321 մարդ, 
իսկ 2019 թ.՝ 5.0 տոկոսը կամ 94719 մարդ: 
Ինչպես գիտենք, մարտի 21-ից իրանցի-
ները նշում են Նովրուզը, և այդ ժա մա նա-
կահատվածում, սովորաբար, մե ծա նում էր 
իրանցի զբոսաշրջիկների հոս քը Հա յաս-
տան: 

Զբոսաշրջային գործակալությունները 
նշում են, որ, պայմանավորված COVID-
19-ով, միջազգային զբոսաշրջիկները փե-  
  տըր վա րից ի վեր չեղարկել են Հայաս տա-
նի հյուրանոցային տնտեսության օբյեկտ-
ներում իրենց կողմից նախօրոք կատար- 
 ված ամրագրումները մարտ-ապրիլ և նույ- 
նիսկ հետագա ամիսների համար14:

ՀՀ կառավարության համապատաս-
խան որոշմամբ  2020 թ. մարտի 16-ի ժամը 
18:30-ից մինչև նույն թվականի ապրիլի 
14-ի ժամը 17:00-ն մեր երկրում հայտա-
րար վեց արտակարգ դրություն15: Այսպի  - 
սով՝ արգելվեց ՀՀ պետական սահմանի 
բոլոր անցակետերով ՀՀ քաղաքացիու -
թյուն չունեցող այն անձանց մուտքը ՀՀ 
տա րածք, որոնք ՀՀ են մուտք գործում պա-  
րետի որոշմամբ սահմանված համաճա  րա- 
կաբանական լարված իրավիճակ ու նե ցող 
երկրների ցանկում ներառ ված երկրնե-  
րից, կամ մուտք գործելուն նախորդող 14 

16  ՀՀ կառավարության  2020 թ. մարտի 16-ի N 298–Ն որոշման հավելված. https://www.e-gov.am/u_files/file/
decrees/kar/2020/298%D5%AF%D6%85%D5%BC%D6%85%D5%B6.pdf
17 Արտակարգ իրավիճակով պայմանավորված՝ որոշ ավիաընկերություններ որոշում են կայացրել 
ժամանակավորապես չեղարկել իրենց կողմից դեպի ՀՀ և ՀՀ-ից դուրս որոշ ուղղությունների սպասարկումը, 
2020. https://www.gov.am/am/news/item/14135/
18 Tokyo 2020 Olympic torch relay postponed, 2020. https://www.olympic.org/news/tokyo-2020-olympic-torch-re-
lay-postponed
19 UEFA postpones EURO 2020 by 12 months, 2020։ https://www.uefa.com/uefaeuro-2020/news/025b-0ef-
35fa07210-adb80b5eb2e7-1000--uefa-postpones-euro-2020/?iv=true

օրվա ընթացքում գտնվել են այդ երկրնե-
րում, բացառությամբ՝ դիվանագիտա կան 
ներկայացուցչություն ների, հյուպա տո սա-
կան հիմնարկների և միջազգային կազ-
մա կերպությունների ներկայացուցիչների 
և նրանց ընտանիքների անդամների, այն 
դեպքերի, երբ պարետի որոշմամբ, հաշ  վի 
առնելով այդ երկրներում համաճարակա -
յին իրադրության իրավիճակը, թույ լա տըր-
վում է այդ ցանկում ներառված երկրնե-
րից անձանց մուտք գործելը, և պարետի 
որոշմամբ՝ այլ առանձնահատուկ դեպքե-
րի16:

Հաշվի առնելով վերոնշյալ զարգացում-
ները՝ որոշ ավիաընկերություններ որոշում 
են կայացրել ժամանակավորապես չե-
ղար կել իրենց կողմից դեպի ՀՀ և ՀՀ-ից 
դուրս մի շարք ուղղությունների սպա սար-
կումը ամբողջական ցանկին կարող եք 
ծանոթանալ հղմամբ17։ 

Նշենք, որ այսօր աշխարհի բազմաթիվ  
երկրներ են ապրում և գործում արտա կարգ 
իրավիճակի պայմաններում՝ փակե լով սահ - 
մաններն այլ երկրների քաղաքա ցի ների 
մուտքի համար, և ավիաընկերու թյուն նե րը 
չեղարկում են չվերթերը մի շարք երկըր-
ներում:

COVID-19-ով պայմանավորված՝ միջազ-
գա յին օլիմպիական կոմիտեի որոշմամբ 
ամառային օլիմպիական խաղերը, որոնք 
պետք է անցկացվեին Տոկիոյում՝ 2020 թ. 
հու լիսի 24-ից օգոստոսի 9-ը, մեկ տարով 
հետաձգվեցին18: Նույն կերպ, ՈՒԵՖԱ-ի ո - 
րոշմամբ Եվրոպայի ֆուտբոլի 2020 թ. ա ռաջ- 
նությունը հետաձգվեց մեկ տարով և կանց-
կացվի 2021 թ. հունիսի 11-ից հուլիսի 11-ը19: 
Սա ենթադրում է սպորտային զբո սաշըր-
ջիկ ների թվի էական կրճատում 2020 թ.:

Իհարկե, համավարակի՝ զբոսաշրջու-
թյան ոլորտի վնասները կրում են հա մաշ-
խարհային բնույթ, և Հայաստանը չի կա-
րող զերծ մնալ այդ ամենից: 

Աշխարհի մի շարք երկրներ արդեն 
որո շակի միջոցառումներ են նախաձեռ-
նել COVID-19-ի հետևանքով առաջացած 
տն տե սական ճգնաժամը հաղթահարելու 
նպա տակով: 

Այսպես՝ Իտալիայի կառավարությունը, 
առաջնային համարելով աշխատողների 
պաշտպանությունը, պետք է վճարի նրանց 
աշխատավարձերի 80-ը: Միաժա մա նակ, 
երկիրը 500 միլիոն եվրոյի հիմնա դրամ է 
բացել՝ վերականգնելու ավիացիոն ար դյու-
նաբերության և «Alitalia»-ի կրած վնասնե-  
րը:

Հոնկոնգը զբոսաշրջության ոլորտում 
բիզնեսի շարունակականությունն ապահո - 
վելու նպատակով ստեղծել է զբոսաշրջա-
յին գործակալությունների հակահամա ճա-
րակային սուբսիդավորման հիմնա դրամ, 
որի միջոցով մոտ 1350 զբոսաշրջային մի- 
ջո  ցառումներ ֆինանսավորում են ստացել: 
Յուրաքանչյուր զբոսաշրջային գործա կա-
լու թյուն կարող է ստանալ 80000 ԱՄՆ 
դո   լարի միանվագ լրահատկացում, և զբո-
սա շրջային գործակալությունների 98%-ը 
գրանց վել է վճարման համար:

Ավստրալիայում ներդրվել է 10,3 մի լի -
արդ դոլար արժողությամբ խթանման ծրա-  
գիր, ինչպես նաև նախատեսվել է առաջի  - 
կա վեց ամսվա ընթացքում ծախսել լրա-
ցու ցիչ 38,3 միլիարդ դոլար, որոնց շրջա-
նա կում կառավարությունը պարտավորվել 
է 613 միլիոն ԱՄՆ դոլարով աջակցել այն 
ոլորտներին (ներառյալ զբոսաշրջությունը), 
շրջաններին և համայնքներին, որոնք ան-
համաչափ ազդեցություն են կրել վիրու-
սից: 

Ֆրանսիան ստեղծել է Համերաշ խու-
թյան հիմնադրամ՝ 2 միլիարդ եվրոյի չա-
փով, որին կարող են դիմել զբոսաշրջության 
բազմաթիվ ընկերություններ, որոնք բա վա-   
րարում են հետևյալ չափանիշներին. բիզ- 
նեսներ, որոնց գործունեությունը փակ վել է 

(հիմնականում վերաբերում է սննդի ոլոր-  
տին (որոնք 160,000 են), ոչ պարե նա յին 
առևտրին (140,000), զբոսաշրջու թյանը 
(100,000), ՓՄՁ-ներ, որոնք 2019 թվա-
կանի մարտի համեմատ կորցրել են շրջա-
նառությունը 70%-ով, և 1 միլիոն եվրո յից 
քիչ շրջանառություն ունեցող ՓՄՁ-ներ: 

Իսպանիայի կառավարությունը հայտա-  
րարել է զբոսաշրջային ոլորտի ընկերու-
թյուններին (ներառյալ տրանսպորտային 
ընկերությունները, տաքսիները, հյուրա-
նոց ները, ռեստորանները, ավտոմեքե նա- 
  ների վարձույթի ընկերությունները, զբոսա  -
շրջային գործակալություն ները, թան գա -
րանները և այլն) 400 միլիոն եվրոյի ֆի-   
նանսավորում հատկացնելու մասին Իս -
պանիայի պաշտոնական վարկային ինս-
տի  տուտի՝ ICO-ի երաշխիքով: Միջոց ները 
գործում են որպես 4 տարվա վարկ, ֆիքս-
ված տոկոսադրույքով (առավելագույնը՝ 
1.5%), որի դեպքում ICO-ն երաշխավորում 
է վարկային կազմակերպություններին` ի-  
րենց հաճախորդների ռիսկի 50%-ի չա  փով: 
Կառավարությունը նաև 200 միլիարդ եվրո - 
յի փաթեթ է գործարկել, որը կօգնի ընկե-
րություններին՝ պաշտպանելու աշխա տող-
ներին և ճգնաժամից տուժած մյուս խոցելի 
խմբերին: 

Պորտուգալիայի կառավարությունը ձեռ-  
նարկել է ավելի քան 30 նախաձեռնու թյուն՝ 
ուղղված աշխատողների պաշտ պա  նու թյա- 
նը և COVID-19-ի տնտեսա կան ազդեցու-
թյան մեղմմանը՝ հարկաբյուջե տա յին «ընդ- 
 միջումներով» և իրացվելիու թյան ներ արկ  - 
մամբ: Կառավարությու նը հատուկ շեշտա -
դ րել է ճանապարհոր դության և զբոսա -
շրջության ոլորտը՝ ստեղծելով 60 միլիոն 
եվրոյի վարկային գիծ ոլորտի միկրո բիզ-
նեսների համար և համագործակցելով 
«Turismo de Portugal»-ի հետ` ազգային կա - 
 րողությունները խթանելու համար20:

ՀՀ-ում 2020 թ. մարտի 16-ին Հայաստա -
նի հյուրանոցների ասոցիացիան դի մեց ՀՀ 
կառավարությանը՝ հարկային պարտա վո- 
րությունների կատարումը հե տաձգե լու 
խնդրանքով21։ Բացի այդ, «Տուրիզմ Ար մե - 
 նիա» ասոցիացիան ևս դիմել է կառա վա- 
 րությանը՝ առաջարկելով ձեռնարկել որո- 
շակի միջոցներ, մասնավորա պես՝  ընկերու -
թյունների աշխատակիցների աշխա տա -
վարձային ֆոնդի 2/3-ի չափով գումա րի 
սուբ սիդավորում 4 ամիս ժամկետով՝ 2019 թ. 
տվյալ կազմակերպության վճարած շահու -
թահարկի հաշվին (առանց գերա զան ցե-
լու 2019 թ. վճարված/վճարվելիք շահու թա- 
 հարկի տարեկան գումարը, ինչը նաև  խրա-  
խուսման միջոց է արդյունավետ և բա րե-
խիղճ աշխատող ընկերությունների հա-
մար), հարկային օրենսգրքով սահման ված՝ 
ս.թ. ապրիլի 20-ին վճարման ենթակա 
շա հութահարկի գումարի վճար ման վերջ-
նա ժամկետի հետաձգում (առնվազն 4 ա- 
միս ժամկետով) կամ ժամանա կացույ ցի 
կնքում` հետաձգելով հարկերի վճար ման 
վերջ նաժամկետը, ինչպես նաև խնդրելով 
կառավարության միջնորդու թյու նը բան-
կա յին և վարկային կազմակերպու թյուն-
ներին՝ վարկային պարտավորու թյունների 
վճարման ժամանակացույցի հետաձգման 
հարցում (մինչև 4 ամիս ժամկետով): Ի 
պա տասխան՝ ՀՀ կառավարությունն այլ՝ 
միասնական լուծումներ է առաջարկել22:

ՀՀ կառավարությունը 2020 թ. մարտի 
26-ի նիստում հաստատեց COVID-19-ի հե-  
տևանքների հակազդման միջոցա ռումն ե-
րի համապարփակ ծրագիրը23 և տնտե-
սական հետևանքների չեզոքացման միջո-
ցառումների 5 փաթեթները, մարտի 30-ին 
հաստատվեց ևս 3 փաթեթ, ապրիլի 2-ին՝ 
մեկ փաթեթ24: 

Քանի որ COVID-19-ի հետևանքով ամե - 
նամեծ վնասը կրում են ՓՄՁ-ները, անդ րա- 

20  Covid-19 Related Policy Shifts Supportive of Travel & Tourism Sector, 2020: https://www.wttc.org/government-ad-
vice/
21 Հայաստանի հյուրանոցների ասոցիացիան դիմել է Նիկոլ Փաշինյանին, 2020. https://hraparak.am/
post/91f2d3f666bd893c51511ef60bed4239/
22 Զբոսաշրջային ընկերությունները կրճատում են աշխատողներին, ուղարկում արձակուրդ. անհրաժեշտ է, 
որ գործադիրը տարբերվող լուծում գտնի ամենաշատը տուժած այս ոլորտի համար. «Տուրիզմ Արմենիա» 
ասոցիացիայի նախագահ, 2020, https://www.tert.am/am/news/2020/03/23/tourism/3243328
23 ՀՀ կառավարության 2020 թ. մարտի 26-ի N 354 – Լ որոշման հավելված. https://www.e-gov.am/u_files/file/
decrees/kar/2020/03/354-%D4%BC.pdf
24 Կառավարության որոշումներ, https://www.e-gov.am/gov-decrees/calendar/2020/04/



դառնանք կառավարության միջոցա ռում-
ներից մեկին, որի նպատակն է օգնել հե-
տևյալ ոլորտների ՓՄՁ-ներին՝ մշակող ար- 
 դյունաբերություն, կացության և հանրային 
սննդի կազմակերպում, փոխա դրումն եր և 
պահեստային տնտեսություն, զբո սաշրջա-
յին ծառայություններ, սպասարկ ման այլ 
ծա ռայություններ, առողջա պահություն: Շա- 
հա ռու ՓՄՁ-ների շրջանառությունը 2019 թ. 
պետք է կազմած լինի նվազագույնը 24 մլն 
դրամ, առավելագույնը՝ 500 մլն դրամ, ու-
նենան բարվոք վարկային և հարկային 
պատմություն: Օժանդակությունը տրա մա-  
դրվելու է Ներդրումների աջակց ման կենտ-
րոնի միջոցով, իսկ վարկերի սպասարկ ման 
գործակալներ կհանդիսանան բանկերը և 
վարկային կազմակերպությունները: Վար-  
կերը տրամադրվելու են հետևյալ ծախ-
սերի իրականացման նպատակով՝ աշխա  - 
տակիցներին աշխատավարձ և դրան հա-
վասարեցված այլ վճարումներ յուրա քան-
չյուր աշխատակցի դեպքում՝ ոչ ավելի, քան 
ամսական 300000 դրամ՝ առավելագույնը 
երեք ամսվա համար, պետական կամ հա - 
մայնքի բյուջե հարկերի, տուրքերի և պար-
տադիր վճարների վճարումներ՝ առա վե-
լա գույնը երեք ամսվա համար, հումքի 
գնում և ներմուծում, հանրային ծառա յու-
թյունների վճարումներ, վարձակալական 
վճարներ: Վարկերի ժամկետը 36 ամիս է, 
առաջին 6 ամսում վարկի մարում չի նա խա- 
տեսվում, մեկ տնտեսավարող սուբ յեկտի 
վարկի առավելագույն չափը 50 մլն դրամ 
է բայց ոչ ավելի, քան վերջինիս 2019 թ. 
շրջանառության 10-ը, տոկոսները՝ ա ռա - 
 ջին և երկրորդ տարիներին՝ 0, եր րորդ 
տարում՝ 1225:

Իհարկե, դեռ վաղ է հստակ գնահատել, 
թե որքանով բավարար կլինեն վերոնշյալ 
միջոցառումները զբոսաշրջային ոլորտի 
կազմակերպությունների համար, և թե վեր - 
ջիններիս վնասը որքան կկազմի:

Եթե ըստ ԶՀԿ նախնական գնահա տա-  
կանի՝ նաև ՀՀ-ում արձանագրվի զբոսա-

շրջիկների թվի նվազում 1-3-ի չափով, 
ապա դա կկազմի 18.944-56.831 զբո սա- 
 շրջիկ 2019 թ. ՀՀ ներգնա 1.894.377 զբո-
սա շրջիկների թվի 1-3-ը: Սակայն, այս 
կան խատեսումն արվել է այն ժամանակ, 
երբ դեռ մի շարք երկրներ չէին անցել ար  - 
տակարգ դրության և ամբողջ աշխար հում 
չվերթերը չեղարկված չէին: Ուստի, ներ կա 
պայմաններում զբոսաշրջիկ ների թվա քա-
նակի 1-3 անկումը կարելի էր հա մարել 
չարյաց փոքրագույնը, քանի որ 2019 թ. 
առաջին և երկրորդ եռամսյակներում ՀՀ 
է եկել 770055 զբոսաշրջիկ, և ավելի վա-
տատեսական սցենարի պարագայում 
մենք կարող ենք նշված թվաքանակի էա-
կան կրճատում ունենալ 2020 թ. հա մար: 
Ըստ զբոսաշրջության ոլորտի պատաս-
խանատուների՝ 2020 թ. առաջին եռամ ս-
յակում նախորդ տարվա նույն ժամանակա-
հատվածի հետ համեմատած շուրջ 175000 
զբոսաշրջիկ չի այցելել Հայաստան26, իսկ 
թե երկրորդ եռամսյակում նախորդ տար-
վա հետ համեմատած զբոսաշրջիկների 
թվաքանակն ինչքան կնվազի, կախված է 
այն բանից, թե համաշխարհային մաս շտա- 
բով որքան արագ կհաջողվի կանխել վա-
րակի տարածումը, և երբ կբացվեն փակ 
սահմաններն ու կվերականգնվեն չվեր-
թերը: Իհարկե անիմաստ է այդ ամե նից 
հետո ակնկալել զբոսաշրջիկների թվա -
քա նակի շատ արագ ներհոսք, ուս տի ոլոր- 
 տի զարգացման տեմպերի վերականգ -
նումն ավելի դանդաղ կկատարվի: 

Նշենք նաև, որ 2019 թ. առաջին և երկ - 
 րորդ եռամսյակներում ներգնա զբոսա-
շրջիկների ծախսած գումարն ըստ վճա րա- 
 յին հաշվեկշռի կազմել է 532 մլն ԱՄՆ դո-
լար, առաջին եռամսյակում՝ 253.8 մլն դո-
լար27: Եթե 2019 թ. առաջին եռամսյակում 
մեկ զբոսաշրջիկի ծախսած միջին 696 դո  - 
լարով հաշվարկենք, ապա կարող ենք ա սել, 
որ 2020 թ. առաջին եռամսյակում 175000 
չայցելած զբոսաշրջիկից ստաց վող հնա-
րավոր գումարը 121.8 մլն դոլար կկազ-

25 ՀՀ կառավարության 2020 թ. մարտի 26-ի N 357 – Լ որոշման հավելված. https://www.e-gov.am/u_files/file/
decrees/kar/2020/357-%D4%BC.pdf
26 Հայաստանը մեծ փողեր է կորցրել. 175 000 զբոսաշրջիկ կարող էին գալ, բայց չեն եկել, 2020, https://arme-
niasputnik.am/tourism/20200330/22569158/hayastan-zbosashrjik-175-000-koronavirus.html
27 ՀՀ վճարային հաշվեկշիռ, Արտաքին հատվածի վիճակագրություն, https://www.cba.am/am/SitePages/statex-
ternalsector.aspx

ՀՀ-ից դուրս որոշ ուղղությունների 
սպասարկումը, 2020, https://www.gov.am/
am/news/item/14135/

2. Գայանե Թովմասյան, Ինչպիսի՞ն էր ՀՀ 
զբոսաշրջության ոլորտը 2019 թվականին 
և ի՞նչ սպասել 2020 թ. «կորոնավիրուսային 
համատեքստում», https://asue.am/amberd/
publication/analytics/what-was-the-ra-tour-
ism-sphere-in-2019-and-what-to-wait-for-
2020-in-the-coronavirus-context

3. Զբոսաշրջային ընկերությունները կրճա-
տում են աշխատողներին, ուղարկում 
արձակուրդ. անհրաժեշտ է, որ 
գործադիրը տարբերվող լուծում գտնի 
ամենաշատը տուժած այս ոլորտի համար. 
«Տուրիզմ Արմենիա» ասոցիացիայի 
նախագահ, 2020, https://www.tert.am/am/
news/2020/03/23/tourism/3243328

4. Իրանի հետ սահմանը փակ կմնա մինչև 
մարտի 24-ը, 2020, https://banks.am/am/
news/newsfeed/18661

5. Կառավարության որոշումներ, https://ww-
w.e-gov.am/gov-decrees/calendar/2020/04/

6.  Կորոնավիրուսից զբոսաշրջության ոլորտի 
վնասը կարող է $22 մլրդ կազմել, 2020, 
https://banks.am/am/news/newsfeed/18645?f-

MQQfJmyaF7bKDos0JXfLraXtYNz1qpA

7. Կորոնավիրուսի պատճառով եվրոպացի 
հազարավոր զբոսաշրջիկներ չեղարկել են 
հայաստանյան հյուրանոցներում մարտ-
ապրիլի համար արված ամրագրումները, 
2020, https://www.tert.am/am/
news/2020/02/29/cancellation/3224005

8. Հայաստանի հյուրանոցների ասոցիացիան 
դիմել է Նիկոլ Փաշինյանին, 2020, 
https://hraparak.am/post/91f2d3f666bd-
893c51511ef60bed4239

9. Հայաստանը մեծ փողեր է կորցրել. 175 

ՕԳՏԱԳՈՐԾՎԱԾ ԳՐԱԿԱՆՈՒԹՅՈՒՆ
000 զբոսաշրջիկ կարող էին գալ, բայց չեն 
եկել, 2020, https://armeniasputnik.am/tour-
ism/20200330/22569158/hayastan-zbosashr-
jik-175-000-koronavirus.html

10. ՀՀ կառավարության որոշում, 16-ը 
մարտի, 2020, 298–Ն, Հայաստանի 
Հանրապետությունում արտակարգ 
դրություն հայտարարելու մասին, https://
www.e-gov.am/gov-decrees/item/33564/?fb-
clid=IwAR00jM_nHx8p74lNxfEdItbpOOgA-
Fu9aeZqpH-74o8FZK6dLkKv7WOgHTew

11. ՀՀ կառավարության  2020 թ. մարտի 
16-ի N 298–Ն որոշման հավելված, 
https://www.e-gov.am/u_files/file/decrees/
kar/2020/298%D5%AF%D6%85%D5%B-
C%D6%85%D5%B6.pdf

12. ՀՀ կառավարության 2020 թ. մարտի 
26-ի N 354–Լ որոշման հավելված, 
https://www.e-gov.am/u_files/file/decrees/
kar/2020/03/354-%D4%BC.pdf

13. ՀՀ կառավարության 2020 թ. մարտի 26-ի 
N 357–Լ որոշման հավելված, https://ww-
w.e-gov.am/u_files/file/decrees/kar/2020/357-
%D4%BC.pdf

14. ՀՀ վճարային հաշվեկշիռ, Արտաքին 
հատվածի վիճակագրություն, https://www.
cba.am/am/SitePages/statexternalsector.aspx

15. Հունվարին ԵՄ զբոսաշրջության ոլորտը 
կորոնավիրուսի պատճառով 1 միլիարդ 
եվրո է կորցրել, 2020, https://news.am/arm/
news/563363.html

16. 2 ամսով կասեցվում է Չինաստանի 
քաղաքացիների համար ՀՀ մուտքի 
վիզայի ազատ ռեժիմը, 2020, https://www.
azatutyun.am/a/30410182.html

17. ARMENIA, 2019 ANNUAL RESEARCH: KEY  
HIGHLIGHTS, World Travel and Tourism 
Council, https://www.wttc.org/economic-im-
pact/country-analysis/country-data/

18. Coronavirus: Italy's tourism industry reports 
'worst crisis in recent history' after outbreak, 
2020, https://www.thelocal.it/20200227/coro-
navirus-italian-regions-warn-tourism-is-on-its-

մեր, ուստի 2020 թ. առաջին եռամս յա կում 
արդեն իսկ այդքան գումարի կո րուստ ենք 
ունեցել:

Հուսանք, որ վիրուսի տարածման տեմ-
պերը կնվազեն և խնդիրը կունենա կար-
ճաժամկետ բնույթ ու զբոսաշրջային պիկ 
սեզոն համարվող ամռան ամիսներին ար-
դեն խնդիրներ չեն լինի և ոլորտը կսկսի 
աստիճանաբար աշխուժանալ: Այդ դեպ-

քում վնասի չափն այդքան մեծ չի լինի: Հա-
կառակ դեպքում, եթե իրավիճակն ավե-  
լի սրվի և երկարի, Հայաստանում վեր ջին 
տարիներին արագ տեմպերով զարգա ցող 
զբոսաշրջության ոլորտը, որի համախառն 
ազդեցությունը ՀՆԱ-ում 14 է, կա րող է 
հայտնվել լուրջ ճգնաժամային իրավի ճա-
կում, ինչը բազմարկչի էֆեկտով կազդի 
տնտեսության այլ ոլորտների վրա ևս:

Старший исследователь исследовательского 

кандидат экономических наук

ОТРИЦАТЕЛЬНОЕ ВЛИЯНИЕ COVID-19 НА СФЕРУ ТУРИЗМА: МИР И АРМЕНИЯ

Число туристов в Армении в последние годы увеличивается. В статье представлено потен-
циальное негативное влияние COVID-19 на туризм в Армении и других странах, обсуждались 
меры, предпринятые рядом стран и Арменией по смягчению потенциальных негативных послед-
ствий COVID-19, были также сделаны некоторые предварительные прогнозы. 

Ключевые слова:  туризм, кризис, полет, COVID-19

GAYANE TOVMASYAN
Senior Researcher at AMBERD Research Center, ASUE,

PhD in Economics

THE NEGATIVE IMPACT OF COVID-19 ON TOURISM SPHERE: WORLD AND ARMENIA

The number of tourists in Armenia has been increasing in recent years. The article presents the 
potential negative impact of COVID-19 on tourism sphere in Armenia and in other countries was pre-
sented, the measures taken by a number of countries and Armenia to mitigate the potential negative 
effects of COVID-19 were discussed, and some preliminary predictions were done.

Keywords:  tourism, crisis, flight, COVID-19

